
Byggingarlýsing - Fiskeldi Seyðisfirði 
 
Leyfisnúmer: FE-1135 
 
Stærðir eldissvæða: 
Sörlastaðavík:        78,1 ha   
Selnesvík:        97,3 ha 
Skálanesbót:        128,4 ha 

       Flatarmál samtals:  303,8 ha 
 
Stærð lóðar og nýtingarhlutfall á ekki við. 
 
Lýsing á starfsemi: 
Í Seyðisfirði eru áformuð þrjú eldissvæði, þ.e. í Sörlastaðavík, Selstaðavík, og Skálanesbót til eldis á 10.000 tonnum af laxi.  Miðað er við að eldiskvíar verði fyrst komið 
fyrir í Sörlastaðavík og Selnesvík. Kvíarnar verða festar saman í þyrpingum sem samanstanda af 14 kvíum á hverju svæði í einni lengju, um 100 m breiðar og 1400 m 
langar. Notaðar verða öflugar eldiskvíar sem, eru um 50 m í þvermál og 160 m að ummáli, búnaður er samkvæmt NS 9415, og uppfyllir lámarkskröfur samkvæmt 
umhverfisaðstæðum á hverjum stað. Sjókvíaeldisstöðvar skulu uppfylla kröfur í reglugerð nr. 540/2020 þar sem segir m.a. í grein 35 að ekki megi sigla nær jaðri 
sjókvíaeldisstöðva en 50 m og ekki veiða nær jaðri sjókvíaeldisstöðva en 150 m. 
 
Fóðurprammi er yfirbyggður stálfleki með 8 fóðursílóum með samtals um 900 m3 geymslurými. Stærðir 48 m langur, 12 m breiður og 8,4 m hár og festur með ankerum 
við botn  eldissvæða. Fóðurprammi og allur búnaður tengdur honum kemur með framleiðsluvottun frá framleiðanda skv. NS 9415.  
 
Sjókvíarnar verða þjónustaðar frá Seyðisfirði enda er þar gott hafnarsvæði og aðgengi að kvíunum gott. Við hvert virkt eldissvæði munu stafa 3‐4 starfsmenn og einn 
þjónustubátur við viðhald og eftirlit. Starfsmannaaðstaða þ.m.t, mat‐, kaffisalur og snyrtingar eru í þjónustubátum og prömmum. Brunnbátur mun koma með seiði til 
útsetninga og sækja í sláturfisk sem fer í vinnslu á Djúpavogi. Fóðurgjöf er stýrt frá Djúpavogi. Allt sorp og umframefni sem kunna að falla til við starfsemina verða flutt í 
land, þau flokkuð, endurnýtt eða komið í endurvinnslu og/eða afhent og skráð hjá móttökustöð viðkomandi sveitarfélags á landi.  
 
Byggingarvirki:  
Eldiskvíar eru úr svörtum PE100 plast rörum, amk. 450 mm í þvermál. og amk. 28 mm efnisþykkt framleiddar skv. NS 9415, og uppfylla lámarkskröfur samkvæmt 
umhverfisaðstæðum á hverjum stað.  Ofan sjávar eru um 1,2 m há girðing með neti og þar fyrir ofan eru bogakerfið 20 stálstangir 6 m háar sem halda uppi neti til að 
verja fiskinn í kvíunum fyrir ágangi fugla. Neðan sjávar er netpoki með 20 m djúpar hliðar og með keilulaga botni um 13 m djúpum. Samtals er hver poki um 33 m djúpur. 
Rúmmál netpoka í kví er 47.778 m3. Kvíum er haldið á sínum stað með rammatógum á um 7 m dýpi sem mynda um 100 x 100 stóra ramma og tryggja þannig að minnst 
50 metrar séu á milli eldiskvía. Svo kallaðar kerfisfestingar koma á öll rammahorn og tengingar ankeristóga við þau og fest með ankerum við botn eldissvæða. Baujur með 
eða án ljósa eru á öllum kerfisfestingum rammatóga.    
 
Hljóðvist:  
Í reglugerð nr. 724/2008 um hávaða eru settar fram kröfur um hljóðstig frá atvinnustarfsemi. Þar má finna kröfur um hljóðstig frá atvinnustarfsemi við nálæg 
íbúðarhúsnæði og einnig við iðnaðar‐ og athafnasvæði. Hljóðstig skal vera í samræmi við ákvæði reglugerðar. Í fóðurpramma eru tvær ljósavélar 220 kW sem eru notaðar 
til að keyra fóðurkerfi og ljós. Ljósavélar eru í hljóðeinangruðu rými í fóðurpramma og hljóðdeyfar á útblæstri.  
 
Öryggi og lýsing 
Allir starfsmenn eru í björgunarvestum og með persónuhlífar meðan unnið er við eftirlit og þjónustu á eldiskvíum. Á öllum hornum og annarri hverri bauju þar á milli eru   
blikkandi ljós í um 1,8 m yfir yfirborði sjávar. Á fóðurpramma eru 8 stk ljós sem lýsa niður á gönguleið á meðan starfsmenn eru við eftirlit og fóðrun.  Yfir vetrartímann eru 
sett 1‐4 ljós ofan í eldiskvíar sem loga allan sólahringinn frá 30. september til 20.  mars í samræmi starfsleyfi MAST.  

